
«Олоҥхо дойдута» 

Габышева Диана, 14 саастаах 
Өлүөхүмэтээҕи оҕо искусствотын оскуолата 

 Өлүөхүмэ оройуона, Үҥкүр  
 



«Ыһыах – үйэлээх үгэспит»  

~ 4 ~ 

 
Слепцова Яна 

Д.А. Петров аатынан 
Ытык Күөл 2-с №-дээх орто оскуолатын 

1 кылааһын үөрэнээччитэ 
Салайааччы:  Рахлеева Матрена Петровна, 

Таатта улууһа, Ытык-Күөл 

 
 

ЫҺЫАХ – ҮЙЭЛЭЭХ ҮГЭСПИТ 
 
Самаан сайын бэлэҕэ, 
Умнуллубат түгэнэ – 
Ыһыах күнэ дьэ үүннэ, 
Күммүт уота күүһүрдэ! 

Хатыҥ чараҥ чэлгийдэ, 
Саламанан симэннэ, 
Халадаайдаах хаамтылар 
Саха кэрэ аҥардара. 

Үтэһэлээх этинэн, 
Кыынньар кымыс утаҕынан 
Күндүлүүллэр эбээлэр 
Күндү мааны дьоннорун. 

Саха омук ыһыаҕа – 
Саха төрүт үгэһэ 
Сүтэн-оһон хаалбатын, 
Сайдан истин, сыл ахсын! 
 

* * * 

 
 



                                                              оҕолор айбыт хоһооннорун хомуурунньуга 

~ 5 ~ 

 
Румянцева Настя 

Ф.М. Охлопков аатынан 
Кириэс Халдьаайы орто оскуолатын 

2 кылааһын үөрэнээччитэ 
Салайааччы: Сивцева Маргарита Власьевна 

Томпо оройуона, Кириэс Халдьаайы 

 
 

САХА ЫҺЫАҔА 
 

Дойдум дьоно бу бүгүн, 
Ыһыах ыһан дьоллонор. 
Оҕо-уруу муһунна 
Аймах-билэр дьоннорбут. 

Ыһыахха кымыс кутуллар, 
Алаадьы сыта дыргыйар. 
Хомус тыаһа лыҥкыныыр, 
Өбүгэ оонньуута оонньонор. 

Түптэ алыптаах буруота, 
Дууһабын уоскутар курдуга. 
Саҥа күн тахсарын көрсөбүт, 
Сахалар илиибитин өрө уунабыт! 

 
* * * 

 
 
 
 
 
 



«Ыһыах – үйэлээх үгэспит»  

~ 6 ~ 

 
 
 
 
 
 

 
 

«Оһуохай» 
Поскачина Анастасия, 10 саастаах 

Н.Н. Каратаев аатынан Тааһаҕардааҕы орто оскуола 
Бүлүү улууһа, Тааһаҕар 



                                                              оҕолор айбыт хоһооннорун хомуурунньуга 

~ 7 ~ 

 
Эверстова Мария 

Өрөспүүбүлүкэтээҕи лицей-интернат 
5 кылааһын үөрэнээччитэ 

Дьокуускай куорат 

 
 

ҮРҮҤ ТУНАХ ЫҺЫАХ 
 

Күүтүүлээх сайыммыт 
Сахабыт сиригэр үктэннэ. 
Саха омук үөрэр көтөр 
Ыһыах күнэ чугаһаата 

Киһи барыта ыһыахха кэтэр 
Байбарылаах ырбаахы, 
Дьон дьуурдаах сон тиктэн 
Бырааһынньыкка бэлэмнэнэр 

Ол эрэн быйылгы 
Күөх  тунах ыһыахпыт 
Күөх экран нөҥүө 
Уруйдуур-айхаллыыр. 

Эһиил эмиэ сайын кэлиэ 
Айылҕалыын алтыһан 
Үөрэ-көтө ыһыахтыыр 
Кэрэ кэммит кэлиэҕэ. 
 

* * * 



«Ыһыах – үйэлээх үгэспит»  

~ 8 ~ 

 
 

 
 

«Ыhыах алгыстаах аhа» 
Аржакова Виолетта, 8 саастаах 

Дьокуускайдааҕы 17-с №-дээх орто оскуола 
Дьокуускай куорат 



                                                              оҕолор айбыт хоһооннорун хомуурунньуга 

~ 9 ~ 

 
Лепчиков Денис 

Е.Е. Эверстов аатынан Кэбээйи орто оскуолатын  
8 кылааһын үөрэнээччитэ 

Салайааччы: Колесова Вероника Афанасьевна 
Кэбээйи улууһа, Кэбээйи 

 
 

САХА ОМУК ЫҺЫАҔА 
 

Аан бастаан баар этэ 
Аан-дойду үрдүгэр 
Саха дьонун ыччата 
Саха хааннаах боотурдара. 

Сылтан-сыл элбээннэр 
Биһиги көлүөнэ кэллибит. 
Биһиги саха туспа омук 
Чулуу боотур сиэннэрэбит. 

Ыһыах күнүгэр өйдөөн кэлиэх 
Саха боотур буоларбытын 
Саха диэммит ааттанан 
Саха ыһыаҕын тэрийиэх 

 
* * * 

 
 



«Ыһыах – үйэлээх үгэспит»  

~ 10 ~ 

 
 
 
 
 
 
 
 
 
 

 
 

«Ураhа» 
Жирков Игорь, 4 саастаах 

7-1 №-дээх «Солнышко» оҕо сада 
Сунтаар улууһа, Сунтаар 



                                                              оҕолор айбыт хоһооннорун хомуурунньуга 

~ 11 ~ 

 
Егорова Снежанна 

Боотулуу орто оскуолатын 
6 кылааһын үөрэнээччитэ 

Салайааччы: Неустроева Варвара Алексеевна 
Үөһээ Бүлүү улууһа, Боотулуу 

 
 

ЫҺЫАХ КҮНЭ 
 

Сахабыт сирин үрдүнэн 
Саха дьоно бары кэтэһэр 
Самаан сайыны бэлиэтиир 
Ыһыах күнэ тиийэн кэллэ 

Олонхону истэр, 
Оһуохайы ойор-тэбэр, 
Ыллыыр-үнкүүлүүр 
Күүппүт күммүт дьиэрэйдэ. 

Оһуор, оҕуруо киэргэллээх 
Саха мааны таҥастарын, 
Уоллуун-кыыстыын күлэ-үөрэ 
Сайбаччы кэттилэр. 

Күммүт бииргэ ыһыахтаста, 
Куйаас күнү бэлэхтээтэ, 
Тыалбыт эмиэ хаалсыбата 
Сүүрэн-көтөн сөрүүккэттэ. 
 

* * * 

 
 



«Ыһыах – үйэлээх үгэспит»  

~ 12 ~ 

 
 
 
 
 
 
 
 

 
 

«Ыһыах» 
Петров Артур, 5 саастаах 

29-с №-дээх «Теремок» оҕо сада («Алмазик» филиала) 
Миирнэй оройуона, Светлай 

 



                                                              оҕолор айбыт хоһооннорун хомуурунньуга 

~ 13 ~ 

 
Антипин Арылхан, 

Д.А. Петров аатынан Ытык-Күөл  
2-с №-дээх орто оскуолатын 

1 кылааһын үөрэнээччитэ 
Салайааччы: Рахлеева Матрена Петровна 

Таатта улууһа, Ытык-Күөл 

 
 

ЫҺЫАХ 
 

Кэҕэ этэн чоргуйда, 
Чыычаах ыллаата, 
Оҕо-аймах муһунна, 
Ыһыах күнэ үүннэ. 

Сахалыы таҥастаахтар, 
Сиэдэрэй симэхтээхтэр 
Түһүлгэҕэ түмсүбүттэр, 
Тоҕуоруһа мустубуттар. 

Ыһыах күнэ үүммүтэ 
Көрөргө кэрэтиэн! 
Тулабыт киэркэйэн 
Симэммитэ үчүгэйиэн! 

 
* * * 

 
 
 
 
 
 
 



«Ыһыах – үйэлээх үгэспит»  

~ 14 ~ 

 
Афанасьева Нина 

Боотулуу орто оскуолатын 
6 кылааһын үөрэнээччитэ 

Салайааччы: Боескорова Ольга Прокопьевна 
Үөһээ Бүлүү улууһа, Боотулуу 

 
 

Кыайыы ыһыаҕар 
 

Улуу Кыайыы уйгулаах ыһыаҕын  
Уруйдуу көрсөөрү 
Уһук сиртэн Боотулууттан 
Уола хаан уолаттар 
Уон үс атынан улуус киинигэр  
Уһун айаҥҥа туруннулар, 
Уон үс көһү бардылар.  
Үөһээ Бүлүүбүт үрдүк суолугар  
Үгүс дьоҥҥо кыттыһан, 
Сэттэ уон биэс аттаах саллаат буолан 
Сэлэлии хаамтардылар.  
Аҕыс уон сыл анараа өттүгэр 
Аан дойдуну аймаабыт 
Алдьархайдаах сэриигэ 
Аймах –билэ дьоннорбут 
Атынан айаннаабыттар,  
Алаһа дьиэлэрин хаалларбыттар.  
 
 
 
 
 



                                                              оҕолор айбыт хоһооннорун хомуурунньуга 

~ 15 ~ 

 
 
Үгүстэрэ бүтэһигин  
Үтүө аттарын үрдүгэр олордохторо, 
Өтөхтөрүттэн, алаастарыттан  
Букатыннаахтык бардахтара.  
Умнумуоҕуҥ улуу саллааттары, 
Саха ньургун уолаттарын, 
Уонна хаһан да 
Уоттаах сэрии буолбатын, 
Уйгуурдубатын уу-нуурал олохпутун. 
Ыһыахпытын ыһыаҕыҥ 
Ытык дьоммут аатыгар, 
Үөрэн-көтөн көрсүөҕүҥ 
Үбүлүөйдээх үөрүүнү. 
Уруй – тускул, Улуу Кыайыы! 
Айхал-мичил, аттаах ыччат! 
Күөгэл-нусхал, күөх айылҕа!  
Нөрүөн-нөргүй, сахам дьоно! 

 
* * * 



«Ыһыах – үйэлээх үгэспит»  

~ 16 ~ 

 
 
 
 
 

 
 

«Түһүлгэ. Тустуу» 
Поскачина Элеонора, 15 саастаах 

Н.Н. Каратаев аатынан Тааһаҕардааҕы орто оскуола 
Бүлүү улууһа, Тааһаҕар 

 



                                                              оҕолор айбыт хоһооннорун хомуурунньуга 

~ 17 ~ 

 
Охлопкова Даша 

Ф.М. Охлопков аатынан 
Кириэс Халдьаайы орто оскуолатын 

3 кылааһын үөрэнээччитэ 
Салайааччы: Сивцева Маргарита Власьевна 

Томпо оройуона, Кириэс Халдьаайы 

 
 

ЫҺЫАХ 
 

Бүгүн кэттим халадаайбын 
Илин, кэлин кэбиһэрбин, 
Бастыҥабын иилинним, 
Бөҕөхтөрбүн туттардым. 

Биэдэрэлээх ыаҕыйабар 
Бэрэскиибин хаалааммын 
Балтыбынаан сиэттиһэн 
Бардыбыт ыһыахтыы. 

Ыһыахпыт түһүлгэтэ 
Тоҕо бэрдэй кэрэтэй. 
Күүстээх быһый уолаттар 
Күрэс илин түстүлэр 

 
* * * 

 



«Ыһыах – үйэлээх үгэспит»  

~ 18 ~ 

 
 
 
 
 
 
 
 

 
 

«Ыһыах» 
Ложкина Маргарита, 8 саастаах 

Витимнээҕи орто оскуола 
Ленскэй оройуона, Витим 



                                                              оҕолор айбыт хоһооннорун хомуурунньуга 

~ 19 ~ 

 
Оросина Диана 

Д.А. Петров аатынан 
Ытык Күөл 2-с №-дээх орто оскуолатын 

1 кылааһын үөрэнээччитэ 
Салайааччы:  Рахлеева Матрена Петровна, 

Таатта улууһа, Ытык-Күөл 

 
 

ЫҺЫАХ 
 

Төрөөбүт дойдум айылҕата 
Ситэн-силигилээн турдаҕына, 
Кэрэ кыраһыабай көстүүтэ 
Сиэдэрэйдик симэннэҕинэ - 
Түһүлгэҕэ мустаннар 
Ыһыах тэрийэллэр, 
Сахалыы таҥнаннар 
Оһуохайдаан тэйэллэр. 

 
* * * 

 
 



«Ыһыах – үйэлээх үгэспит»  

~ 20 ~ 

 
 

 
 

«Сайын» 

Габышева Диана, 14 саастаах 
Өлүөхүмэтээҕи оҕо искусствотын оскуолата 

 Өлүөхүмэ оройуона, Үҥкүр  

 



                                                              оҕолор айбыт хоһооннорун хомуурунньуга 

~ 21 ~ 

 
Эверстов Константин 

Дьокуускайдааҕы 31-с №-дээх орто оскуола 
1 кылааһын үөрэнээччитэ 

Дьокуускай куорат 

 
 
 

ЫҺЫАХ 
 

Сайын кэллэ, 
Ыһыах буолла, 
Кымыс иһэр 
Күммүт үүннэ 

Ийэм алаадьы буһарыа, 
Аҕам эт үтүө, 
Эбээм салама баайыа, 
Эһээм кымыстыа. 

Аймахтар мустаммыт 
Сайыны көрсүөхпүт. 
Ыллыахпыт-туойуохпут, 
Оҕолордуун онньуохпут. 

 
* * * 



«Ыһыах – үйэлээх үгэспит»  

~ 22 ~ 

 
 
 
 

 
 

«Хомус» 
Абдалов Юсиф, 9 саастаах 

Кыһыл Сыыр орто оскуолата 
Бүлүү улууһа, Кыһыл Сыыр 



                                                              оҕолор айбыт хоһооннорун хомуурунньуга 

~ 23 ~ 

 
Заболоцкая Нелли 

Л.А. Колосова аатынан 
33-с №-дээх орто оскуола 

3 кылааһын үөрэнээччитэ 
Салайааччы:  Сивцева Маргарита Власьевна 

Дьокуускай куорат 

 
 

ХОМУС 
 

Ханна эрэ мырааҥҥа 
Хатыҥ чараҥ быыһыгар 
Хомус тыаһа иһиллэр 
Хотун ытыыр дорҕооно 

Доҕор уолун сүтэрбит 
Дорҕоон буолан лыҥкынаан 
Туруйалыын кыттыһан 
Турууктаһа кыланан 

Хомус киһи дууһата 
Хоргутара үөрдэрэ 
Дьоллоох күнүн санаарҕаан 
Дьүрүһүтэ туойара. 

Хомус киһи дьылҕата 
Холооннооҕун сүтэрбит 
Суланара кэмсинэ 
Сиппэт буолбут олоҕун. 

 
* * * 



«Ыһыах – үйэлээх үгэспит»  

~ 24 ~ 

 
 
 
 
 
 
 
 

 
 

«Оттур алааһым» 
Касьянов Святослав, 10 саастаах 

И.А. Федоров аатынан III Малдьаҕар сүрүн уопсай үөрэхтээһин оскуолата 
Хаҥалас улууһа, Чкалов 

 



                                                              оҕолор айбыт хоһооннорун хомуурунньуга 

~ 25 ~ 

 
Табунанова Аина 

Д.А. Петров аатынан 
Ытык Күөл 2-с №-дээх орто оскуолатын 

1 кылааһын үөрэнээччитэ 
Салайааччы:  Рахлеева Матрена Петровна, 

Таатта улууһа, Ытык-Күөл 
 
 

Кулунчуктар 
 

Күөҕүнэн чэлгийбит 
Кырдаллаах ходуһаҕа 
Кырачаан кулунчуктар  
Куоталаһа сүүрэллэр.  

Куйаас сайыны уруйдаан, 
Күүскэ-күүскэ тэбинэн,  
Кутуруктарынан оонньоһон 
Күрэхтэһэ сырсаллар. 

Киэҥ нэлэмэн алааска 
Куота-куота ыстанан, 
Күөлэһийэ кэрийэн, 
Күнү кытта күлсэллэр.  

 
* * * 

 
 
 
 
 
 
 



«Ыһыах – үйэлээх үгэспит»  

~ 26 ~ 

ЫҺЫАХ – ҮЙЭЛЭЭХ ҮГЭСПИТ 

